Hoffnungswort Prot. Kirchengemeinde Hafd3loch 27.9. 2025

Liebe Schwestern und Brider,

ich bin inzwischen seit 18 Jahren Pfarrer in Hafdloch. Es ist eine Zeit mit vielen
Begegnungen und Geschichten, die ich erleben durfte.

Auch das Andechser ist ein Fest, auf dem sich viele Menschen begegnen. Wir als
Kirchengemeinde freuen uns, wenn Menschen feiern und fréhlich sind. Deshalb
mache ich seit 17 Jahren eine Predigt in Pfalzer Mundart. Ich mdéchte aber auch
erinnern, dass wir auf dieser Erde einen Auftrag haben. Warum leben wir auf
dieser schonen Erde? Das ist das Thema meiner Predigt uff Palzisch.

Ich wiinsche Thnen gute Tage und gute Gesprache mit anderen Menschen.
Zuhause oder auf dem Andechser. Falls Sie Lust haben, konnen Sie die Predigt
auch horen, samstags in der Lutherkirche oder sonntags im Festzelt, 6kumenisch.

Gott befohlen
Pfarrer Friedrich Schmidt-Roscher

Ihr liewe Leit!

Heit is Andechser. Do sieht mer ganz viel Leit rumlaafe. Es is e buntes Velkche.
Mannsleit un Weibsleit. Grofde und kleen. Dicke und dinne. Scheene un - noch
schenenre Leit. Dollbohrer un Seltefrohliche, Verliebte, Sprichklobber, Es gebbt jo
vun alle Sorte. Mer kann sich nur wunnere. Un gucke und sei Freed dran hann. So
unnerschiedlich sinn die Leit! De liewe Gott hat se doch all so gewollt und
gemach.

Dovun verzahlt aa die Bibel. Ganz am Anfang, wie de Mann und die Fraa gemacht
wor sinn:

1. Buch Mose im 2. Kapitel, 4-7

(4b) Sellemols, wo de Herrgott, die Erd un die Himmel gemacht hat, 5) un es noch
kee Hecke uffm Feld gebb hat un noch kee Kraut uffem Feld gewachs is, weil der
Herrgott es noch net hat reene losse uff dere Erd un noch kee Erdling do war, wo
uffem Erdbodde rumgeworschdelt hat. (6) Un e Wolk is vun dere Erd uffgestieh und
hat die ganz Owwerfldch vun dere Erd nass gemacht. (7) Do hat de Herrgott Staab
vun den Erd genumm un doraus de Adam gebosselt un hattem ningeblos die
Lewensluft in die Nas. So is de Adam e lewendiches Wese wor.

Liewe Schwestre und Brieder!



Es gebbt jo so e paar Schlaumeier, die denken die wern gescheiter wie de liewe
Gott. Un die saan dann: Joo die alde Geschichte mit dem Gade un de erschde
Mensche. Dodebei stammt de Mensch doch vun de Affe ab.

Wammer die Leit dann mol genauer betrachde dut, do kennt mehr faschd de
Indrugg krien, dass des stimmt. Bei denne Simpel uff jeden Fall!

Nadierlich is des e G'schicht wie de liewe Gott de erscht Mensch geschaff hat.
Awwer es is e G'schicht mit ganz viel Wohrheet iwwer uns. Iwwer dich un mich,
iwwer Weibsleit un Mannsleit.

,Adama“ heest uff Hebraisch Erdboddem. ,Adam” is eichentlich kee Name, es hat
e Bedeitung mer kennt saan ,Erdling“. Er is aussem Staab vun dem Erbodde
gemach. Kee Wunner, dass manche Leit oft staawich sinn - odder?

Nee, kee Witz. Nadierlich wisse mer heit, dass de Mensch zu 75 % aus Wasser is.
Awwer des Bild vum Staab zeicht doch ebbes. Am Enn werrer mer all wedder zu
Staab. Mir sinn e Deel vun dere scheene Erd. Mer sinn awwer a so endlich-
veganglich wie alles, was uff dere Erd rumkrawwle dut. Jeder Mann un jedie Fraa
hat - ja mer kennt saan - e Ablaafdatum.

Dass mer uns net wunnern, dass mir all mol sterwe. Manche Leit denken joo, sie
machen nie ihr letzschder Schnaufen, sie lewen ewich.

Apropos Schnaufer: Weil de Herrgott in denne Erdling sei Lewensodem ninblose
dut, dut des Menschekind iwwerhapt erscht lewe. Mir sinn net nur vun derer Erd,
mir sinn mit unserer Odem aa mit unserm Herrgott verbunn. So kennt jeder
Schnaufer, wo mer mache, e kleenes Dankescheen sinn, dass mer lewe derfe.

Mir gefallt des Bild vum Mensche aus dem Staab vun dere Erd un auss de
Lebensluft vum Herrgott. Mir kenne mit zwee Fies uffem Bodde stehn, awwer
mer derfen a dran denke, dass mer mit Herrgott verbunn sin, wo derfor sorcht,
dass mer lewe.

De Martin Buber hat e G’schicht vumme Rabbi verzahlt: Der hat in seim Hosesack
links und rechts zwee Zettel gehaat. Uff dem im rechte Hosesack hat gestann:
Wache dir hat de Herrgott die Welt geschaff. Un uff dem Zettel im annere
Hosesack hat gestann: Du bischt Staab.

Warum sinn mir uff dere Erd? Jetzt komme mer zum Vers 8-9 un 15 un gucken in
die Biwel:

(8) Dann hat de Herrgott e Gaade gepfanzt in Eden, im Oschde und dort ennin hat
er denne Mensch gehockt, wo er gebosselt hat. (9) Un de Herrgott hat aus dem
Erdbodde Beem wachse losse, wo mer gern angucke dut un was dort gewachs is,

war gut zu esse. Un mitte drinn im Gaade de Baam vum Lewe, un de Baam, wo mer
verstehn kann, was gud und was bees is. (...)

(15) Un de Herrgott hat de Mensch genumm un ne in de Gaade Eden gehockt. Er hat
ihm die Uffgab gebb, fer de Gaade zu sorje unn uff ne uffzubasse. Dann hat er zu ihm
gesaat: Du derfscht vun alle Beem im Gaade esse, nur net vun dem Baam, wo du
alles versteen duscht. Sunscht muscht du sterwe.

De Herrgott hat uns Mannsleit un Weibsleit ins Paradies ninn gehockt. De Paul
Miinch schreibt sogar: Dann sieht mer glei, 's Paradies war nerjends als
In unsrer liewe, scheene Palz

An manche Daa, wommer im Pfdlzer Wald rumlaaf odder in seinem Gade e
Gummer ernde derf odder e guder Pfilzer Riesling im Dubbeglas glitzer odder
die Fraa so e bissl die Halskaut krault, do kennt mer denke, dass mer immer noch
so e bissl im Paradies sin.

Uff jeden Fall hat uns de Herrgott e werklich scheenie Welt gebbt. Nur schad, was
mir monchmal daraus mache dun.

De liewe Gott hat uns doch en Ufftrach gebb.
Mir solln fer de Gade sorche un uff ne uffbasse.

Er hat net gesaat: Dun die ganze Meer leerfische. Er hat a net gesaat: verbrennen
so viel Diesel und Gas, dass es als warmer wird. Odder: Iwwerfallen annere
Lanner und machen Kriech!

Es ist gut, dass mer Mensche han, die uffbasse und was dun, dass der Gaade net
ganz zubetoniert wird.

Ich kann jo iwwer die nei Art mich nur wunnern. Wammer in Haf3loch an manche
Heiser vorbeilaafe dut, do sieht mehr lauter bunte Stehn. Die Leit wolle im Gaade
nix mehr mache und schitte iwweral Steeen hin, dass nix mehr wachse dut. Do is
mer doch es Unkraut liewer wie alles so glatt geleckt.

Liewe Schwestre un Brieder, noch kenne mer was machen. Awwer mer sollen net
immer gucke, dass die annere was mache, mer missen a selwer was anfange.
Wenicher is meer. Mer muss net immer in Urlaub fliehn?

Un wie is des mit der Ribb? Herer mer doch mol weiter?

18) De Herrgott hat dann gedenkt: Es ist net gut, dass de Mensch so allen is. Ich will
em was Lewendiches schaffe, das em helfe dut und zu ihm basse dut.



(19) So hat de Herrgott aussem Erdbodde die Tiere vum Feld gemach un aa die
Vechel. Dann hat er die all zum Mensch gebrung, um zu sien, wie seller die all heese
dut. Uff denne Name sollen se all heese. (20) De Mensch hat em Vieh, de wilde Tiere
und de Vechel ihr Name gebb, awwer es hat sich nix gefunn, wo ihm hat helfe kenne
und wo zu ihm gebasst hett.

(21) Do hat de Herrgott den Mensch in e tiefer Schlof falle geloss, hat e Ribb
rausgenumm und die Stell mit Flesch wedder gefillt. (22) Aus der Ribb hat er e Fraa
gebosselt und hat se zum Adam gebrung, (23) Seller hat geruf: Des is se endlich. Mir
sin von eem Fleesch un Been, sie geheert zu mer. Sie soll Ischa, (Fraa) hddse, weil se
vum Isch (Mann) her kommt.

(24) Desendeweche velosst e Mann sei Vadder un sei Mudder, weil er an seiner Fraa
hdnge dut. Die zwee sinn een Flesch.

(25) Die zwee de Mann un die Fraa warn nackich, aber sie hann sich net geschdmt.

»Es is net gud, dass de Mensch so allen is.” De liewe Gott hat de Mensch net
gemacht, dass er wie en Seltefreehlich rumlaafe dut. Mensche brauche Menschen.
Weibsleit brauche Mannsleit un umgekehrt.

Am Aanfang probiert es de liewe Gott jo mit den Tiere. Awwer er merkt gleich,
dass e Vochel oder e Hund odder e Hamschder halt doch net so gud is wie en
annerer Mensch.

Fer manche Leit, wo ganz alleen sinn, isses schun enn Seche, dass se so e kleenes
Hunndel hann odder e Katz. Un so e Hund is a net ganz so anstrengend wie so en
Mannsbild. Der heert wenichstens uff des was sei Frauchen saan dut. Und der
wedelt immer mit dem Schwanz wommer hemkommt.

Awwer es is schun besser, wann mir mit annere Leit zusamme komme dun.

[s jetzt awwer die Fraa aus dem Ribb vum den Mann gemacht wor? Un war sei
velleicht besser wor, wann der Mann zwee Ribbe gebb hatt?

Die Sach mit dem Mannsleit un der Ribb, des is e Bild, wo uns ebbes sann soll.
Warum hange die Mannsleit so an ihrer Weibsleit? Warum dut e Mann nachts im
Nachtshemd vun seiner Fraa schloofe, wann die drei Woche in Kur is?

Die Bibel saat, des leit do dran, dass die zwee een Flesch sin. Wann sich an Mann
un e Fraa so richtich gern hann, der wern die wie een neier Mensch. Die bassen
zusamme wie de Topp un sein Deckel odder wie Kopp un Arsch.

Wann e Fraa e Mann find, der se vesteeht und e Mann e Fraa enner so richtich gut
rieche kann, wann se im Bett mitnanner schmuse, dann sinn se fascht wie en
neier Mensch halt mit vier Been und vier Arme.

Aus dem Grund fran sich die Mannsleit, wann se a Fraa finne, wo se verstehn. Die
denken dann, dass se eichentlich vum Anfang an zusammegeern, dass de liewe
Gott des so gewollt hat. Un des is jo a e grofdes Glick, wammer den Mensche find,
der mit em es Lewe deele dut. Do kennt mer eichentlich jeden Daa vor Freed
juchze un unserem Hergott e Dankschee saan. So wie des de Adam a gemacht hat.
So e scheenes Ribbche is was wunnerbares. Do kann mer sich freen un de Hergott
hochlewen losse.

Sinn dankbar, wann ihr en Mensch gefunn han, der eich versteht un mit dem ihr
ens sinn. Des is es grofdes Glick! Bassen uffnanner uff!

Un wer alleen is? Der kann doch a mit annere Mensche Gemeinschaft hat, der
braucht net nur alleen dehem se hocke. Der kann doch aa mit andere Leit spreche
und muss sich halt uffraffe un unner die Leit gehen. Es ist gut, wammer net alleen
sinn.

Amen.

Firbitten:

Gott, du hast uns Menschen nach deinem Bild, als Frau und Mann geschaffen.

Wir danken dir fiir die Gemeinschaft und die Verbundenheit mit anderen
Menschen.

Wir danken fiir Frauen und Manner, die fiireinander da sind und sich gern haben.

Schenke denen deinen Geist, die es gerade schwer miteinander haben, zeige Wege
des Friedens und der Versohnung.

Menschen, die alleine sind, stehe bei und 6ffne sie fiir neue Begegnungen und
Gesprache.

Gott, du hast die Welt schon gemacht und vielfaltig und bunt.
Wir danken fir den Geschmack der Birnen und die Farben des Laubes.

Hilf uns, dass wir diese Erde bewahren und Tieren und Menschen Raum zum
Leben geben.

Offne uns fiir deinen Geist, damit wir nicht aus Gier diese Erde zerstoren.

Jesus, du siehst die Menschen in ihrer Verschiedenheit, mit Stirken und
Schwichen.

Hilf, dass wir auch die anderen Menschen so annehmen wie sie sind.

Ermutige die furchtsamen und gib ihnen Mut, die Selbstbewussten leite an zur
Demut.

Erinnere uns an unsere eigene Verganglichkeit und lass uns mit Freude und
Dankbarkeit die Zeit leben, die wir geschenkt bekommen und dich loben.

Gott, Anfang und Ende unseres Lebens liegen nicht in unserer Hand.
Wir gedenken der Menschen aus unserer Gemeinde, die gestorben sind:
Erna Kriiger, geb. Klein, heimgegangen im Alter von 87 Jahren

Kurt Himmighofer, heimgegangen im Alter von 76 Jahren

Robert StrafSer, heimgegangen im Altern von 83 Jahren

Vollende den Weg dieser Geschwister in deinem Reich des himmlischen Friedens.
Troste die Angehorigen und uns alle mit dieser Hoffnung. Amen

Segen

Gott segne dich und behiite dich. .

Gott lasse sein Angesicht leuchten und sei dir gnadig.
Gott erhebe sein Angesicht auf dich und schenke Frieden.

Amen



